
Liewe Ouers 
 
Eendag lank lank gelede het ƹ ertjie on-
der twintig matrasse, ƹ jong meisie so 
gepla, dat sy na ƹ nag van ongemak pim-
pel en pers wakker geword het. Dit 
was glo die bewys van haar adelike her-
koms. Na vele hoopvolle pogings tot 
adelikheid, kon geen ertjie onder die 
matras my slaappatroon steur nie - selfs 
die tennisbal wat my broers onder my 
matras weggesteek het, het my nie van 
ƹ heerlike nagrus ontneem nie. Ek 
moes toe maar aanvaar dat daar nie 
krone en trone in my toekoms sou 
wees nie. Dit was tot die Menlo-magic 
my betower het! 
 
Op Menlo-bodem tref jy prinse en prin-
sesse aan, maar nie die soort wat deur 
ƹ ertjie geïdentifiseer moet word nie ð 
stellig nie. Dit is die entoesiasme, toe-
wyding, durf en vasberadenheid wat die 
Menlo-mense onderskei. Hier word 
voluit gelewe en alles gegee. Die Menlo-
lewe vul gou elkeen se wese met ƹ bor-
relende en bruisende opgewondenheid 
wat ons die Menlo-hartklop noem. Dit 
is nou wel nie koninklike bloed nie, 
maar dit is blou ð Menlo-blou. Die oor-
gawe waarmee die volbloed Menlopar-
kers alles aanpak, sorg vir trone en kro-
ne wat baie maal nie tasbaar is nie, 
maar altyd aanvoelbaar. 
 
Woensdagaand is ons graadaggies met 
ƹ pragtige funksie onthef. Party was ef-
fens skrikkerig en het gedink hulle gaan 
òontgroenó word, maar Sun® en Hans-
Peter het hulle verseker dat hulle nie 
ontgroen gaan word nie, maar wel 
òonthefó gaan word. Een graad 8õie se 
vraag of hulle in die vierkant òonthoofó 
gaan word, het ons dag gemaak - veral 
die feit dat hy bereid was om daarvoor 
op te daag! Met ƹ uitsonderlike gebaar, 
sluit elke klas ƹ slot vas by die Menlo-
plein en verbind hulle tot hierdie een-

heid in die nastreef van integriteit, lojali-
teit, respek en ywer. 
 
Die afgelope naweek span die hokkie-
meisies die kroon tydens die Stadsbe-
kertoernooi ð blou bloed in aksie! Hier-
die naweek word die Noordvaal-
toernooi in alle erns aangepak ð ons 
hokkie-koninklikes staan nie terug vir 
enige uitdaging nie. Die seuns en dog-
ters is gereed om die troon en kroon 
met mag en krag te verdedig ð by Men-
lo geld die eeu-oue waarde steeds: een 
vir almal en almal vir een! Die rugby-
manne skrum laag, die fietsryers trap 
oor berge en deur dale en ons koninkli-
ke koor warm op vir die nasionale 
ATKV-kroningsgeleentheid ð almal met 
alles wat hulle het om te gee. Ons net-
balspanne het die pad Potchefstroom 
toe gevat en met durf en daad die an-
der spanne die stryd aangesê. Met uit-
sonderlike spel span hulle die kroon. 
Die vreugde van deelname is opsigtelik 
en vorm die Menlo-kroonjuwele. 
 
Verlede Vrydag is van die omgewing se 
laerskole met die pers koets opgelaai 
om aan die jaarlikse Super 6 Akademie-
se Uitdaging deel te neem. Menlo-
onderwysers is waarlik uitsonderlik en 
die jong besoekers word betower met 
raaisels en belewenisse soos wat hulle 
nog nooit beleef het nie. Dr. van der 
Merwe (ons vorige skoolhoof) se klein-
dogter verklaar met vreugde: òDit was 
die beste dag van my lewe ... so ver!ó 
Ons almal stem heelhartig saam. Dit 
was groot pret! 
Hier hoef geen ertjie iets van iemand te 
bewys nie. Ons sien die Menlo-gees in 
die oë, beleef dit op die stoepe en 
streef daarmee voluit vorentoe. Dit is 
Menlo. 

Kom bid saam elke Donderdagoggend van Ñ 07:30 af in die sitkamer van die koshuis. Kontak gerus òMa's wat om-
gee" @ 083 543 3959 

Psalm 33:18-22 (Ou Vertaling)  

òKyk die oog van die HERE is op die wat Hom vrees, op die wat op sy goedertierenheid wag; om hulle siel te red 
van die dood en hulle in die lewe te hou in hongersnood. Ons siel wag op die HERE; Hy is ons hulp en ons skild; 
want ons hart is bly in Hom, omdat ons op sy heilige Naam vertrou. Laat u goedertierenheid, HERE, oor ons 
wees net soos ons op U wag!ó 

 

04/08  Rapporte word uitgedeel / Netbal: SA-kampioenskappe by Dr. EG Jansen (tot 06/08) / Tennis:  
  o/15-toernooi (AHMP tot 05/08) / Hokkieseuns: Noordvaal A 
05/08  Hokkiedogters: Noordvaal tot 09/08 / Netbal: Kay Motsepe o/15-toernooi / Rugby: VirSeker Noord
  vaaluitspele / Koor: ATKV-finaal 
06/08  Gholf: MGA Familiebeker 

08/08  Oueraand op uitnodiging - 17:00 tot 19:30 / Landloop: Liga 3 (Boys High) 

09/08  Rugby: DAMESTEE / Hokkiedogters, eerstespan: Super 12 (tot 13/08 in Bloemfontein) 

10/08  Tennis: o/15-seunstoernooi (Waterkloof tot 12/08) 

12/08  Wintersport: Menlo-wynveiling / Fietsry: SPUR-skolereeks: Tour de Plaas by Hoërskool Bekker in   
  Magaliesburg 
19/08  Fietsry: SPUR-skolereeks: Tour de Wonder by Hoërskool Wonderboom in Pretoria 

02/09  MENLOFEES  

09/09  GRAAD 10-BAL 

16/09  LENTETEE 

30/09  MATRIEKAFSKEID 

Absolut Super 6 Akademiese Uitdaging 

Op Vrydag, 28 Julie het die persbus weer in Pretoria die rondte 
gedoen om graad 6-leerders van deelnemende laerskole op te 
laai vir die jaarlikse Super 6 Akademiese Uitdaging. Akademiese 
uitdagings en raaisels is passievol aangebied deur die Menlo-
onderwysers. Ons Matriekraad en Parkieraad was uitsonderlike 
toerleiers en het gemotiveer en geïnspireer sodat elke spannetjie 
hulle heel beste kon lewer. Baie geluk aan Laerskool Menlopark 
se span wat as wenners gekroon is. Baie dankie aan die Menlo-
personeel wat waarlik die ekstra myl en ƹ half gestap het om al 
die graadsessies vas te vang in ƹ wonderlike warrelwind van 
Menlo-akademie. 

 



Klerebank 
ƹ Menlo-baadjie aan die bas is beter as een in die kas! 
Indien bruikbare tweedehandse skoolbaadjies u kaste 
vol maak, stuur asseblief vir die Klerebank! Ons onder-
vind tans ƹ tekort aan baadjies en neem graag baadjies 
(selfs al kom daar ƹ knoop of twee kort) van u hande af. 

Wynveiling 
Op Saterdag, 12 Augustus 2017, is dit weer tyd vir die 
jaarlikse Menlo-wynveiling! Hierdie spoggerige geleent-
heid word met trots aangebied ten bate van Menlo-
sport. Die opbrengs gaan hierdie jaar aangewend word 
vir die opgradering van sportfasiliteite, die bou van 
kleedkamers by die hokkie-, krieketð en rugbyveld as-

ook die aanbring van spreiligte. 

ƹ Groot hoeveelheid Suid-Afrikaanse topklas wyne gaan 
deur ƹ professionele afslaer opgeveil word en saam met 
ƹ driegangmaaltyd, 4 gratis bottels wyn per tafel en ver-
maak deur òFatmanó van The Voice-faam, word ƹ styl-
volle en genotvolle aand gewaarborg. 
Kaartjies kan bespreek word by 
sport@menlopark.co.za teen R450 per persoon of ƹ 
tafel met plek vir 10 gaste, teen R4 500 per tafel. Bene-
wens die wyn wat op elke tafel beskikbaar is, sal daar 
ook ƹ kontantkroeg wees. 
Moenie hierdie geleentheid misloop om deel te word 
van die absolut Menlo-sportfamilie nie! 

 



Akademie vier oudergewoonte hoogty hier by Die Ho-
ërskool Menlopark met die derde kwartaal in volle 
swang en die rekordeksamen asook die slypskool vir 
graad 12-leerders, wat op hande is. Die stand van aka-
demiese sake word weerspieël wanneer die rapporte 
op Vrydag, 4 Augustus uitgedeel word en ƹ oueraand is 
geskeduleer vir Dinsdagaand, 8 Augustus. Gratis ekstra 
klasse in Wiskunde en Wetenskap kan as volg in die 
dagboeke aangeteken word: 

Fisiese Wetenskap 

Graad 10 - Woensdae vanaf 14:10-15:00 

16 Aug.:Me. Anina Kemp in H8: Neerslagreaksies en 
toets vir anione 
23 Aug.: Me. Elmien Slabbert in H9: Ander chemiese 
reaksies 
30 Aug.: Me. Anina Kemp in H8: Mol begrip en konsen-
trasies 
6 Sep.: Me. Elmien Slabbert in H9: Stoicheometrie 
13 Sep.: Me. Anina Kemp in H8: Vektore en skalare 
20 Sep.: Me. Elmien Slabbert in H9: Spoed en snelheid 
27 Sep.: Me. Anina Kemp in H8: Versnelling en grafieke 

Graad 11 - Woensdae vanaf 14:10-15:00 

16 Aug.: Mnr. Marius Joubert (A104) 
23 Aug.: Me. Tanya Matthysen (D2) 
30 Aug.: Mnr. Marius Joubert (A104) 
6 Sep.: Me. Tanya Matthysen (D2) 
13 Sep.: Mnr. Marius Joubert (A104) 
20 Sep.: Me. Tanya Matthysen (D2) 

Graad 12 

Elke Woensdag vanaf 14:00 ð 15:00 in jou Fisiese We-
tenskap-klas. 

Wiskunde 

Graad 8 

Maandae vanaf 14:15-15:30 by me. Barbara Wiese (I204) 
Dinsdae vanaf 14:15-15:30 by me. Barbara Wiese (I204) 
Woensdae vanaf 14:15-15:30 by mnr. Monray Gilbert 
(Mediasentrum) 
Donderdae vanaf 14:15-15:30 by me. Alicia Retief (G6) 

Graad 9 

Maandae vanaf 14:15-15:30 by me. Gerda Richards 
(I203) 
Donderdae vanaf 14:15-15:30 by me. Lynette Crouse 
(G4) 

Graad 10 

Maandae vanaf 14:15-15:30 by mnr. Henk Smit (G203) 
Dinsdae vanaf 14:15-15:30 by me. Elza Truter (H5) 

Graad 11 

Maandae vanaf 14:15-15:30 by me. Charlene Smit 
(G103) 
Dinsdae vanaf 14:15-15:30 by me. Charlene Smit (G103) 
Woensdae vanaf 14:15-15:30 by me. Suzette van 
Schalkwyk (G104) 
Donderdae vanaf 14:15-15:30 by me. Barbara Wiese 
(I204) 

Graad 12 

Maandae vanaf 14:15-15:30 by me. Ester Cloete (G204) 
Dinsdae vanaf 14:15-15:30: Groepe: me. Ester Cloete, 
Minetta Hofmeyr en mnr. Henk Smit 

Wiskundige Geletterdheid vir graad 10 en 11  
Maandae vanaf 14:00-16:00 per afspraak by me. Lise 
Preston 

 

Abigail Erasmus (graad 11) het die wintervakansie benut deur ƹ astronomie-
se 70 vioolure saam met die wêreld se beste strykers te oefen en op te tree. 

Die SICMF, Stellenbosch International Chamber Music Festival, is ƹ 10 dae 
lange fees van klassieke musiek wat in die Eikestad aangebied is. 

Abigail het saam met 29 internasionale musici en 300 deelnemers 
(universiteitstudente en senior hoërskoolleerders) deelgeneem aan slypskole 
en konserte, waar waardevolle ondervinding saam met topklas musici opge-
doen is. 

Sy het die voorreg gehad om as eerste violis van die Konsert Simfonie orkes, 
aangevoer deur die bekende Nederlandse dirigent, Joost Smeets, asook twee 
kleiner kamerorkeste en talle ander optredes, haar strykvaardighede ten 
toon te stel. Absolut talent - stryk so voort! 

  



Stadsbeker 
Die Hoërskool Menlopark is absolut trots op ons dogtershokkiespanne wat verlede Saterdag die Stadsbeker in al 
vier ouderdomsgroepe ingepalm het! Aanskoulike hokkie wat deurentyd met uitsonderlike sportmanskap afge-
rond is, het die afrigterskorps onder leiding van die Akademiehoof, Warren Sangster in vervoering gehad. Die 
volgende tellings laat ons bars van trots: 

o/14A: Menlo 1; Garsfontein 0     o/15A: Menlo 2; Garsfontein 0 
o/16A Menlo 5; Garsfontein 0     Eerstes: Menlo 4; Waterkloof 2 

 

Die Menlo-krieketmanne se oefenprogram is op dreef en hier volg ƹ tydelike oefenrooster. Let wel, die program 
kan moontlik aangepas word soos wat ander aktiwiteite wat steeds aan die gang is, afgehandel word: 

MAANDAG 
16:00-17:30 1ste XI, o/14A, B en C asook 

o/15A en C 
Wedstryde - 5de XI en 6de XI 

DINSDAG 
14:15-15:45 o/15A en B en 1ste XI 

16:00-17:30 2de XI, 3de XI, 5de XI en 
6de XI 

Wedstryde - o/14A, B en C 

WOENSDAG 
14:15-15:45 1ste XI, o/14B en C asook 

o/15B en C 
16:00-17:30 2de XI en 3de XI 
Wedstryde - o/14A en o/15A 

DONDERDAG 
14:15-15:45 1ste XI en 2de XI 

16:00-17:30 o/14A, 5de XI en 6de XI 
Wedstryde - o/15A, B en C 

SATERDAG 
Wedstryde - 1ste XI, 2de XI, 3de XI en 

Ontwikkelingspan 

 

Noordvaal 
Die o/16A-hokkieseuns het die afge-
lope naweek aan die Noordvaal B-
toernooi deelgeneem in Rusten-
burg. Hulle het slegs 3 wedstryde 
nodig gehad om ƹ asembenemende 
16 doele vir, en 1 doel teen hulle 
aan te teken! 



Die Menlo-fietsryers het tydens die afgelope naweek die Ashburton marathonwedren by Van Gaalen gebruik om 
te bewys dat hulle fietsryvermoëns selfs op roetes met baie opð en afdraandes, uitsonderlik goed is! Hier volg die 
bewyse: 

20 km  
Sub-junior seuns: Ben du Plessis (2de) en Rudolph Labuschagne (5de) 
Jeug-dogters: Larissa Marais (7de) 

40km 
Junior seuns: Chris du Plessis (3de) 
Junior dogters: Anjenel van der Walt (5de) 
Jeug dogters: Monique du Toit (3de) 

Ons nooi ALLE Parkies uit om op Woensdagmiddae vanaf 14:45 tot 16:00 te kom fietsry op die skoolterrein 
saam met juf. Gerda en deel te word van ons absolut fantastiese fietsryspan. Onthou jou fiets, waterbottel en val-
helm! Vir meer inligting, kontak gerus vir mnr. Chris van Blerk (chris.vanblerk@menlopark.co.za), juf. Gerda 
Richards (gerda.richards@menlopark.co.za) of stuur ôn e-pos aan: bemarking@menlofietsry.co.za. 

 

 

Die Coke-netbaltoernooi is die afgelope naweek in Potchefstroom aangebied en Menlo het sekuur hulle kleim 
afgesteek as een van die netbalgrotes in Suid-Afrika. Menlo eindig algeheel tweede in die kompetisie, met die 
o/14õs 6de (slegs 2 wedstryde verloor), die o/15õs is kampioene, die o/16õs 3de, die o/17õs 2de en die eerstespan 
5de! Afrigters en spelers het met die hulp en leiding van ons akademiehoof, Hanlie Oberholzer, ƹ formidabele 
span gevorm wat gesorg het vir ƹ skitterende 2017-seisoen en topprestasies. Baie sterkte vir SAõs - julle is sterre! 

 

Sune van Jaarsveld (graad 10) skrik nie vir ƹ bietjie koue water nie en vero-
wer ƹ blitsige blink bronsmedalje met die derdeplek in die 800m-vryslag ty-
dens die NTS Short course gehou op 29 en 30 Julie. 

 



Vriendskaplike wedstryde vs Hoërskool Zwartkop  
Tydens die vriendskaplike rugbywedstryde wat die afgelope naweek by 
Hoërskool Zwartkop plaasgevind het, gebruik Menlo-manne die ge-
leentheid om fiks en oor die voordeellyn te bly. Die uitslae lyk soos 
volg: 

o/14A Menlo wen 50-3   o/14B Menlo wen 45-0 
o/15A Menlo wen 62-5   o/15B Menlo wen 44-10 
o/15C Menlo wen 63-7  o/16A Menlo wen 45-5 
o/16B Menlo eindig gelykop met 12-12 teen Zwartkop se o/16Aõs 
Eerstes: Menlo verloor 12-23 Tweedes: Menlo wen 22-5 

Van ons senior rugbyspelers, het tydens die wintervakansie die rugby-
velde van St Stithians aangedurf om as deel van die Bou Bulle Akade-
miespan aan die Craven - en Akademie -week deel te neem.  

Ons is trots op hiedie ystermanne en berig graag oor hulle prestasies 
in die ligbloutruie: 

 
Blou Bulle 26; Vrystaat 23 
Blou Bulle 46; Pumas 31 
Finaal: Blou Bulle 49; WP 37 

Die Blou Bulle word gekroon as wenners van die Akademie-week - 
absolut welgedaan! 

 

Die Hoërskool Menlopark het die afgelope vakansie verskeie MMA-
spelers in die onderskeie Noord-Gauteng muurbalspanne gehad wat 
aan die Interprovinsiale toernooie in Bloemfontein en Kaapstad deelge-
neem het - Rohan Meyer, Chris Minnaar, Carla Naude, Jeané Swane-
poel en Cornelia Scholtz was lede van die o/19-spanne wat in Kaapstad 
gespeel het en Carla en Rohan was bevoorreg om in die A-spanne, wat 
oor 5 dae in ten minste 9 harde wedstryde meegeding het, teen die 
beste spanne in die land te speel. 

Lara du Plessis, Jana Craig en Nicolai Kuschke was lede van die o/16-
spanne wat in Bloemfontein gespeel het. Vir beide Jana en Nicolai was 
dit 'n vuurdoop, aangesien dit die eerste Interprovinsiale toernooi was 
waaraan hulle deelgeneem het. Baie geluk aan al hierdie spelers en dan-
kie vir al julle harde werk en gesonde sportmangees - julle dien as in-
spirasie vir al ons jong nuwe MMA-lede! 

So van jong spelers gepraat ... die Menlo-muurbalakademie rig hiermee 
ƹ spesiale uitnodiging aan alle graad 8õs en 9õs wat in muurbal belang-
stel, om op Donderdagmiddag, 17 Augustus 2017 om 16:00-16:45 by 
die muurbalbane aan te meld. Beginners is welkom en groot pret word 
gewaarborg - kontak gerus vir Liz Mackenzie: mackhall@lantic.net. 

Ter voorbereiding van die 2018-seisoen wat in September afskop, 
bring World of Squash die wêreld se nommer 1 afrigter, Hadrian Stiff 
vanaf 1ð4 Oktober na Suid-Afrika om MMA-spelers die geleentheid te 
bied om hulle vaardighede te verbeter vir die seisoen wat voorlê. 

 


